
დანართი I: ჩინეთის მხარდაჭერით საქართველოში ფსიქიკური ჯანმრთელობის კლინიკის მშენებლობის პროექტის აღწერა 
დიზაინის საფუძველი: ჩინეთის სახალხო რესპუბლიკის არქიტექტურული დიზაინის შესაბამისი კოდები, ასევე საქართველოში მიღებული სავალდებულო წესები და მიღებული პრაქტიკა.
პროექტი მოიცავს თელავის პროექტს და სენაკის პროექტს. თუ ამ აღწერაში შინაარსი არ არის მითითებული, ეს ნიშნავს, რომ აღნიშნული შინაარსი გამოიყენება თელავისა და სენაკის პროექტების მიმართ.
1 არქიტექტურული დიზაინის აღწერა
1.1 პროექტის მიმოხილვა
ქალაქი თელავი
პროექტის დასახელება: ქალაქ თელავის ფსიქიკური ჯანმრთელობის კლინიკა, საქართველო
სამშენებლო მოედანი: საქართველო, ქ. თელავის გარეუბანი ჩრდილოეთით, 6227 კვ.მ. მთლიანი სამშენებლო მიწის ნაკვეთით.
ობიექტის სტატუსი: მიწის ნაკვეთი წარმოადგენს ღია სივრცეს გარეუბანში, სადაც არ ხდებოდა მშენებლობა, დასავლეთით ესაზღვრება მუნიციპალური გზატკეცილი. მიწის ნაკვეთი, ძირითადად,  ვაკე ადგილია და მასზე არ არის განლაგებული შენობა-ნაგებობები, რომელიც დაექვემდებარებოდა დანგრევას.
პროექტის მასშტაბი: მთლიანი სამშენებლო ფართობი შეადგენს  - 2264 კვ.მ.
პროექტის დანიშნულება: ამბულატორიული შენობა, სტაციონარული შენობა, აპარატურის ოთახი და დამხმარე ნაგებობები.
ქალაქი სენაკი
პროექტის დასახელება: ქალაქ სენაკის ფსიქიკური ჯანმრთელობის კლინიკა, საქართველო
სამშენებლო მოედანი: ყოფილი ფსიქიკური ჯანმრთელობის საავადმყოფო ქ. სენაკის აღმოსავლეთით, რომლის მთლიანი სამშენებლო ფართობი შეადგენს 4330 კვ.მ.
ობიექტის სტატუსი: მიწის ნაკვეთზე მდებარეობს ყოფილი ფსიქიკური ჯანმრთელობის საავადმყოფო. ჩრდილო-აღმოსავლეთით უკავშირდება გარე გზებს. ძირითადად, ვაკე ადგილია. ყოფილი საავადმყოფოს ტერიტორიაზე ორი ძველი მიტოვებული შენობაა.
პროექტის მასშტაბი: მთლიანი სამშენებლო ფართობი შეადგენს 2230 კვ.მ. 
პროექტის დანიშნულება: ამბულატორიული შენობა, სტაციონარული შენობა, აპარატურის ოთახი და დამხმარე ნაგებობები.
1.2 დიზაინის გენერალური გეგმა
ქალაქი თელავი
მიწის ნაკვეთი შედარებით კვადრატულია. მთავარი შესასვლელი მდებარეობს დასავლეთ მხარეს. სამი კორპუსი განთავსდება ასო C-ს ფორმით. ამბულატორიული შენობა განთავსდება დასავლეთ მხარეს, მთავარი შესასვლელის მოპირდაპირედ, ხოლო სტაციონარული შენობა განთავსდება სამხრეთ მხარეს; აღნიშნული ორი შენობა ერთმანეთს დაუკავშირდება დერეფნებით. აპარატურის ოთახი განთავსდება ჩრდილოეთით. სარეაბილიტაციო ბაღი განთავსდება ამ ტერიტორიის ცენტრში.
ქალაქი სენაკი 
მიწა არასიმეტრიულად წაგრძელებულია. ძირითადი შესასვლელი მდებარეობს ჩრდილო-აღმოსავლეთ მხარეს, ხოლო აპარატურის ოთახი განთავსდება ჩრდილოეთ მხარეს. კლინიკის შუა შენობა უშუალოდ გადაჰყურებს გარე დამაკავშირებელ გზას. სტაციონარული შენობა განთავსდება სამხრეთ მხარეს. ამბულატორიული და სტაციონარული შენობები ერთმანეთს დაუკავშირდება დერეფნების საშუალებით.
1.3 საგზაო მოძრაობა
ქალაქი თელავი
პროექტის მიხედვით, ძირითადი შესასვლელი დასავლეთით მდებარეობს. საავადმყოფოს ტერიტორიაზე ორი შესასვლელია. ამ ტერიტორიაზე იქმნება საგზაო კვანძი. ამბულატორიული და სტაციონარული შენობები განთავსდებიან ამ კვანძში. საპარკინგო სივრცე გაიშლება კვანძის დასავლეთ და ჩრდილოეთ მხარეს.
ქალაქი სენაკი
პროექტის მიხედვით, ძირითადი შესასვლელი ჩრდილო-აღმოსავლეთ ნაწილშია. ამ ტერიტორიაზე შეიქმნება საგზაო კვანძი. ამბულატორიული და სტაციონარული შენობები განთავსდებიან კვანძში. საპარკინგო სივრცე გაიშლება კვანძის სამხრეთ მხარეს.

1.4 შენობის პროექტირება
ქალაქი თელავი
არქიტექტურა არის მარტივი და ცოცხალი, სახურავი და ფასადი დაპროექტდება ადგილობრივი არქიტექტურული თავისებურებების გათვალისწინებით. ორგანზომილებიანი დიზაინის თვალსაზრისით, მშენებლობა ხასიათდება სიმარტივით, პრაქტიკულობითა და მაღალი ეფექტურობით, პასუხობს ადგილობრივი სამედიცინო შენობების ფუნქციონალურ და დანიშნულებით მოთხოვნებს, ამბულატორიული და სტაციონარული შენობა-ნაგებობათა შიდა ფუნქციური კავშირები გადაწყდება გონივრულად. შენობების განათება და ვენტილაცია მოერგება ადგილობრივი კლიმატის მახასიათებლებს.
ქალაქი სენაკი
არქიტექტურა არის მარტივი და ცოცხალი, სახურავი და ფასადი დაპროექტდება ადგილობრივი არქიტექტურული თავისებურებების გათვალისწინებით. ორგანზომილებიანი დიზაინის თვალსაზრისით, მშენებლობა ხასიათდება სიმარტივით, პრაქტიკულობითა და მაღალი ეფექტურობით, პასუხობს ადგილობრივი სამედიცინო შენობების ფუნქციონალურ და დანიშნულებით მოთხოვნებს, ამბულატორიული და სტაციონარული შენობა-ნაგებობათა შიდა ფუნქციური კავშირები გადაწყდება გონივრულად. შენობების განათება და ვენტილაცია მოერგება ადგილობრივი კლიმატის მახასიათებლებს.

1.5 სამედიცინო ტექნოლოგიები
ქალაქი თელავი
პროექტი გათვლილია 30-საწოლიან სპეციალიზებულ ფსიქიკური ჯანმრთელობის კლინიკაზესტაციონარული მკურნალობისთვის. ძირითადი ფუნქციები მოიცავს ამბულატორიულ განყოფილებას (სარეგისტრაციო ოთახი, საკონსულტაციო ოთახებს, მედიკამენტების საცავი, საინექციო და სხვა ოთახები), კრიზისული ჩარევის განყოფილებას (მათ შორის რეგისტრაციის, ნარჩენების მართვის, მკურნალობისა და სხვა ოთახები), ფსიქოლოგიური რეაბილიტაციის განყოფილებას (მათ შორის სარეგისტრაციო, სხვადასხვა სარეაბილიტაციო სამკურნალო ოთახები, სამზარეულო, რესტორანი და სხვა ოთახები), 30-საწოლიან სტაციონარულ განყოფილებას, მომარაგების განყოფილებას და აპარატურის ოთახს.
პროექტი ითვალისწინებს ძირითადი სამედიცინო აპარატურით აღჭურვას, მათ შორისაა ძირითადი ელექტროკარდიოგრაფიის, დინამიური ელექტროენცეფალოგრაფიის, ტვინის ფუნქციური დიაგნოსტირებისა და მკურნალობის ინსტრუმენტები და სხვა მობილური საკონტროლო აპარატურა.
ქალაქი სენაკი
პროექტი გათვლილია 30-საწოლიან სპეციალიზებულ ფსიქიკური ჯანმრთელობის კლინიკაზე  სტაციონარული მკურნალობისთვის. ძირითადი ფუნქციები მოიცავს ამბულატორიულ განყოფილებას (სარეგისტრაციო ოთახი, საკონსულტაციო ოთახი, მედიკამენტების საცავი, საინექციო და სხვა ოთახები), კრიზისული ჩარევის განყოფილებას (მათ შორის რეგისტრაციის, ნარჩენების მართვის, მკურნალობისა და სხვა ოთახებს), ფსიქოლოგიური რეაბილიტაციის განყოფილებას (მათ შორის სარეგისტრაციო, სხვადასხვა სარეაბილიტაციო სამკურნალო ოთახები, სამზარეულო, რესტორანი და სხვა ოთახებს), 30-საწოლიან სტაციონარულ განყოფილებას, მომარაგების განყოფილებას და აპარატურის ოთახს.
პროექტი ითვალისწინებს ძირითადი სამედიცინო აპარატურით აღჭურვას, მათ შორისაა ძირითადი B- ულტრაბგერითი დანადგარი, ელექტროკარდიოგრაფიის, დინამიური ელექტროენცეფალოგრაფიის, ტვინის ფუნქციური დიაგნოსტირებისა და მკურნალობის ინსტრუმენტები, ძილის ელექტროენცეფალოგრაფის ანალიზატორი და სხვა მობილური საკონტროლო აპარატურა.

1.6 ძირითადი ტექნიკური და ეკონომიკური მაჩვენებლები
ქალაქი თელავი
	S/N
	დასახელება
	ერთეული
	რაოდენობა

	1
	მთლიანი მიწის ფართობი
	მ2
	6227

	2
	შენობის საერთო ფართობი
	მ2
	2262

	
	მათ შორის
	ამბულატორიული შენობა
	
	745

	
	
	სტაციონარული შენობა
	
	1368

	
	
	აპარატურის ოთახი
	
	138

	
	
	დაცვის ოთახი და სხვ.
	
	11

	3
	ფართობების თანაფარდობა
	
	0.35

	4
	გამწვანების ხარისხი
	%
	45

	5
	შენობის სიმაღლე
	მ
	12.6

	6
	შენობის სართულები
	სართული
	1-3

	7
	შენობის ფართობი
	მ2
	989

	8
	შენობის სიმჭიდროვე
	%
	15.5

	9
	საწოლების რაოდენობა
	რიცხვი
	30

	10
	მანქანის ავტოსადგომის ნომერი
	რიცხვი
	17




ქალაქი სენაკი
	S/N
	დასახელება
	ერთეული
	რაოდენობა

	1
	მთლიანი მიწის ფართობი
	მ2
	4330

	2
	შენობის საერთო ფართობი
	მ2
	2230

	
	ამათ შორის
	ამბულატორიული შენობა
	
	745

	
	
	სტაციონარული შენობა
	
	1334

	
	
	აპარატურის ოთახი
	
	138

	
	
	დაცვის ოთახი და სხვ.
	
	11

	3
	ფართობების თანაფარდობა
	
	0.51

	4
	გამწვანების ხარისხი
	%
	38

	5
	შენობის სიმაღლე
	მ
	12.6

	6
	შენობის სართულები
	სართული
	1-3

	7
	შენობის ფართობი
	მ2
	967

	8
	შენობის სიმჭიდროვე
	%
	22

	9
	საწოლების რაოდენობა
	რიცხვი
	30

	10
	მანქანის ავტოსადგომის ნომერი
	რიცხვი
	10



2 სტრუქტურული დიზაინის აღწერა
2.1 სტრუქტურული უსაფრთხოების კლასი:  კლასი II;
კონსტრუქციის მომსახურების საპროექტო ვადა: 50 წელი
2.2 ბუნებრივი პირობები და სეისმური მედეგობის ინტენსივობა
ქარის ძირითადი წნევა: კპა;
თოვლის ძირითადი  წნევა: 0.50 კპა თელავში; 0.50 კპა სენაკში.
მუდმივად გაყინული ნიადაგის სიღრმე: 0მ თელავში; 0მ სენაკში.
სეისმური მედეგობის ინტენსივობა: 9 გრადუსი თელავში; 8 გრადუსი სენაკში.
მიწისძვრის აჩქარება: 0.32 გ თელავში; 0.17 გ სენაკში.
2.3 ძირითადი სტრუქტურული მასალები
2.3.1 ბეტონის სიმტკიცის ხარისხი: კლასი C15; ძირითადი სტრუქტურის ბეტონის სიმტკიცის ხარისხი: C25~C30.
2.3.2 ქვის მასალა: ცეცხლგამძლე ნახვრეტებიანი აგური; ბეტონის ნახვრეტებიანი აგური; დუღაბის სიმტკიცე: M5.0.
2.3.3 არმატურა უნდა იყოს HRB400 კლასის და მოქმედი ჩინური ეროვნული სტანდარტის შესაბამისი - ცხლად ნაგლინი ღეროვანი საარმატურო ფოლადი ბეტონის გაძლიერებისათვის (GB1499).
2.3.4 გამოყენებული იქნება Q345GJCZ15 კლასის და Q345GJCZ25 კლასის ფოლადი. ცდების შედეგად უნდა შემოწმდეს მათი სიმტკიცე გაჭიმვაზე, დრეკადობაზე, ასევე მათი დენადობის ზღვარი, ნახშირბადის, გოგირდის, ფოსფორის შემცველობა და სიმტკიცე ცივ ჩაღუნვაზე. თანაფარდობა ფოლადის გაზომილი დენადობის ზღვარსა და სიმტკიცის ზღვარს შორის არ უნდა აღემატებოდეს 0.85-ს. ფოლადს უნდა ჰქონდეს აშკარად გამოხატული დენადობის ზღვარი, ხოლო დრეკადობა არ უნდა აღემატებოდეს 20%-ს.
2.3.5 მოთხოვნები ბეტონის სტრუქტურის გამძლეობაზე:
ბეტონის სტრუქტურის გარემოსდაცვითი კატეგორია: V კატეგორიის გარემო სარდაფის გარე კედლისა და სართულისთვის, რომელიც 0.00-ზე დაბლაა და 2A კატეგორიის  გარემო დანარჩენისთვის; გარე ელემენტები, როგორიცაა სახურავი, სამზარეულო, ტუალეტი და აივანი, რომელიც 0.00-ზე ზემოთაა: 2A კატეგორიის  გარემო, I კატეგორიის გარემო დანარჩენებისთვის.
2.4 სხვადასხვა ოთახებისა და სართულების საექსპლუატაციო დატვირთვა
2.0 კნ / მ 2 ოფისისთვის, კლინიკისა და პალატისთვის; 2.5 კნ / მ 2 გასასვლელისთვის; 3.5 კნ / მ2 კიბეებისთვის; 7 კნ /მ2 ლიფტის სამანქანო ოთახისთვის; 2.0 კნ/მ2 მისაწვდომი სახურავისთვის; 0.5 კნ / მ 2 მიუწვდომელი სახურავისთვის.
2.5 საინჟინრო-გეოლოგიური პირობები და საძირკვლის შერჩევა (გადასამოწმებელია დეტალური კვლევის შემდეგ)
საძირკვლის სქემა: უბნის კვლევის მიხედვით, უბნები, სადაც განხორციელდება ორი პროექტი, მდებარეობს განსაკუთრებულ რელიეფზე, ხოლო ნიადაგი არის დანალექი, ყოველგვარი ჩარევისგან თავისუფალი დაურღვეველი სტრუქტურის გრუნტი. აქედან გამომდინარე, ბუნებრივი საძირკველი დროებით მიღებულია და რკინაბეტონის დამოუკიდებელი საძირკვლის სვეტი მიღებულია.
2.6 კონსტრუქციების ტიპის შერჩევა 
ამ დროისათვის შემოთავაზებულია მონოლითური ბეტონის კარკასული სტრუქტურა, ხოლო იატაკისთვის მიღებულია  მონოლითური ძელური ფილები.
3. წყალმომარაგებისა და სადრენაჟეების საპროექტო აღწერა
3.1 პროექტირების სფერო
პროექტი აღჭურვილია წყალმომარაგების, ცხელი წყლის, სადრენაჟე, შიდა და გარე ხანძარსაწინააღმდეგო სისტემებით და შენობის სახანძრო უსაფრთხოების სისტემით.
3.2 წყალმომარაგების სისტემა
3.2.1 პროექტის ფარგლებში, წყლის მაქსიმალური მოხმარება შეადგენს 15 მ3/დ (დღეში); წყლის სანიაღვრე შეადგენს 13.5 მ3/დ (დღეში).
3.2.2 პროექტის ფარგლებში, მუნიციპალური წყალმომარაგების მილები - DN80 შემოყვანილი იქნება მიმდებარე მუნიციპალური წყალმომარაგების მილსადენების ქსელიდან, როგორც საყოფაცხოვრებო, ასევე ხანძარსაწინააღმდეგო მიზნებისათვის. მუნიციპალური წყალმომარაგების წნევა გამოითვლება 2.5 მპა-მდე.
3.2.3 ცივი წყალი უშუალოდ მიეწოდება მუნიციპალური წყალმომარაგების მილიდან და სახურავის წყლის ავზიდან, ტევადობით 15 მ 3.
3.2.4 სუფთა წყალი ბოთლებში გამოყენებული იქნება სასმელად.
3.2.5 ბუნებრივი აირი გამოიყენება ცხელი წყლის წყაროდ. ცხელი წყლის მოხმარება საყოფაცხოვრებო დანიშნულებით  შეადგენს 44 კვტ-ს. ცენტრალური გათბობისთვის გამოყენებულია ორი 22-კილოვატიანი გაზის წყლის გამაცხელებლები.
3.3 სადრენაჟე სისტემა
3.3.1 შიდა საკანალიზაციო ჩამდინარე წყლებისთვის მისაღებია ერთიანი სადრენაჟო მილსადენი სავენტილაციო სარქველით. გარე ზეთსაცლელში დამუშავების შემდეგ სამზარეულოს ჩამდინარე წყლები უნდა გადაიღვაროს საავადმყოფოს გარე საკანალიზაციო მილსადენის ქსელში. საავადმყოფოს საკანალიზაციო და ჩამდინარე წყლები უნდა გადაიღვაროს გარე სეპტიკურ ჭაში და მიეწოდოს საავადმყოფოს ჩამდინარე წყლების გამწმენდ მიწისქვეშა სადგურს, საიდანაც ცენტრალიზებული სადეზინფექციო დამუშავების შემდეგ გადაიღვრება მუნიციპალური საკანალიზაციო მილების ქსელში.
3.3.2 წვიმის წყალი სახურავიდან უნდა დაიცალოს გარედან გაყვანილი სადრენაჟო გზით. სხვა ადგილებში დაგროვებული წვიმის წყალი უნდა ჩაიღვაროს გზის გაყოლებაზე გაყვანილ არხში.
3.4 ხანძარსაწინააღმდეგო დაცვა
3.4.1 პროექტით გათვალისწინებული სახანძრო წყლის ავზის ეფექტური მოცულობა შეადგენს 252 მ 3. სახანძრო სატუმბო სახლი უზრუნველყოფილი უნდა იყოს ერთი შიდა და ერთი გარე სახანძრო ტუმბოთი. სახურავის უმაღლეს მონაკვეთზე განთავსდება ერთი მაღალი დონის სახანძრო წყლის ავზი 18 მ 3 ეფექტური მოცულობით.
3.4.2 გარე ცეცხლის ჩაქრობისას ნაკადი შეადგენს 25 ლ/წმ-ში, 2-საათიანი ხანძრის განმავლობაში.
3.4.3 თითოეული ინდივიდუალური შენობა უზრუნველყოფილი იქნება შიდა სახანძრო ჰიდრანტის სისტემით, რომელშიც წყლის ნაკადი იქნება 10 ლ/წმ-ში 2-საათიანი ხანძრის განმავლობაში.
3.4.4  შენობის საზოგადოებრივი თავშეყრის ადგილები უზრუნველყოფილი იქნება მშრალი ფხვნილის შემცველი გადასატანი ცეცხლმაქრობებით. ჩამქრობი აგენტია ამონიუმის ფოსფატი.
4. HVAC დისციპლინის დიზაინის აღწერა
4.1 დიზაინის სფერო
გაგრილების და გათბობის წყაროს პროექტირება, გათბობა, კონდიციონერები, ვენტილაცია და კვამლის პრევენცია და გამონაბოლქვი
4.2 გათბობისა და კონდიცირების სისტემები
4.2.1 ზამთარში გათბობისთვის მისაღებია გაზის გამათბობელი - ცხელი წყლის საქვაბე ფირფიტოვანი თბოგადამცემის საშუალებით. შენობაში დამონტაჟდება ცილინდრის ტიპის ფოლადის რადიატორები გასათბობად, 240 კვტ სითბურის დატვირთვით. გამოყენებული იქნება გაზის ორი გამათბობელი -  ცხელი წყლის ქვაბები 180 სითბური დატვირთვით.
4.2.2 განცალკევებული კონდიცირება მისაღებია გაგრილებისთვის, განცალკევებული კედლის კონდიციონერით ან განცალკევებული ვერტიკალური კონდიციონერით.

4.3 სავენტილაციო სისტემა
4.3.1 გარე ფანჯრების მქონე ოთახისთვის გათვალისწინებული უნდა იქნეს ბუნებრივი ვენტილაცია.
4.3.2. კვამლის გამწმენდი განთავსდება სასადილოში, სამზარეულოს გამწოვ მილზე, რომლის საშუალებით მოხდება კვამლის გაწოვა და გარეთ გადევნება მექანიკური ვენტილაციით. ასევე დამონტაჟდება ჩვეულებრივი და საავარიო ვენტილაცია.
4.3.3 გასათვალისწინებელია მექანიკური ვენტილაციის დამონტაჟება საქვაბეში. აქაც გათვალისწინებული იქნება ჩვეულებრივი და საავარიო ვენტილაცია.
4.3.4 აპარატურის ოთახისთვის, როგორიცაა სადისტრიბუციო ოთახი და წყლის სატუმბი ოთახი, უნდა იქნეს გამოყენებული მექანიკური ვენტილაცია. 
4.4 კვამლის პრევენცია და გამონაბოლქვთან და ხანძართან ბრძოლის ღონისძიებები
4.4.1 ყველა ოთახში უნდა იყოს ბუნებრივი გამონაბოლქვის გამწოვი, რომელიც აკმაყოფილებს ბუნებრივი გამონაბოლქვის გაწოვის პირობებს.
4.4.2 მოთხოვნების შესაბამისი ბუნებრივი გამონაბოლქვის გამწოვი უნდა იქნეს გათვალისწინებული ყველა დახურული კიბის უჯრედისთვის.
[bookmark: _GoBack]4.4.3 მექანიკური გამოსაბოლქვის გამწოვი სისტემა უნდა დამონტაჟდეს სტაციონარული შენობის დერეფანში.
4.5 გაზის სისტემის დიზაინი
ბუნებრივი აირი მუნიციპალური გარე ქსელიდან უნდა იქნეს შეყვანილი წნევის მარეგულირებელ სადგურში და უნდა დარეგულირდეს 0.2 მპა-მდე; შემდეგ უნდა მოხდეს მისი მიერთება სამზარეულოს ტექნიკასთან, გაზის გამათბობელთან და გაზის გამაცხელებელთან. პროექტის ფარგლებში გაზის მოხმარების საერთო ჯამური მაჩვენებელია 35 მ 3 / სთ-ში.
4.6 გარემოსდაცვითი ღონისძიებები
4.6.1 პროექტში გასათვალისწინებელია გარემოსდაცვითი მოწყობილობები და მასალები, რომლებიც შეესაბამება ადგილობრივ მოთხოვნებს.
4.6.2 გარემოს დამცავი გამაგრილებლები (როგორიცაა R134a და R410a) მისაღებია განცალკევებული მართვის მქონე კონდიციონერებისათვის, რათა შემცირდეს გარემოზე ზემოქმედება.
4.6.3 საკანალიზაციო და ჩამდინარე წყლები უნდა დამუშავდეს სეპტიკური ავზის დახმარებით და დეზინფიცირდეს. სამზარეულოს ჩამდინარე წყლები უნდა დამუშავდეს ცხიმგამწმენდის მეშვეობით მანამ, სანამ ჩაირეცხება მუნიციპალური წყლის საკანალიზაციო მილებში.
5. ელექტრომოწყობილობების დიზაინის აღწერა
5.1 დიზაინის სფერო
LV: ელექტროენერგიის მიწოდებისა და განაწილების სისტემა, ელექტროენერგიის განაწილების სისტემა, განათების სადისტრიბუციო სისტემა, მეხამრიდი და დამიწების სისტემა
ELV: საერთო საკაბელო სისტემა, საკაბელო სატელევიზიო სისტემა, ვიდეო მონიტორინგის სისტემა, საჯარო მაუწყებლობის და სახანძრო განგაშის სისტემა, ავტომატური სახანძრო სიგნალიზაცია და ხანძარსაწინააღმდეგო სისტემის მართვა, კონტროლის სისტემა, შესასვლელის და გასასვლელის მართვის სისტემა და სამედიცინო საინფორმაციო სისტემა.
5.2 ელექტრომომარაგება და განაწილება
5.2.1 დატვირთვის კლასი: ელექტროენერგიის მიწოდება ხანძრის ჩასაქრობად, უსაფრთხოების, სამედიცინო აღჭურვილობის ფუნქციონირების და საკომუნიკაციო მიზნებისათვის, ენერგიის გამორთვის დროის შესაბამისი უნდა იყოს II კლასის, ხოლო სხვა შემთხვევებში -  III კლასის დატვირთვა.
5.2.2 ელექტროენერგიის მისაწოდებლად გამოსაყენებელია ცალფაზიანი მუნიციპალური საშუალო ძაბვის ხაზი (10 კვ). ერთი ტრანსფორმატორი უნდა დამონტაჟდეს გრენადას საფუძველზე. დაბალი ძაბვის განაწილება იქნება 400 / 230ვ სიხშირით 50 ჰც.
ჩინეთის მხარემ უნდა უზრუნველყოს ერთი დიზელ-გენერატორის კომპლექტი  სარეზერვო ენერგომომარაგების მიზნით. ყველანაირი დატვირთვა ელექტროენერგიაზე განიხილება გრენადას მოთხოვნების საფუძველზე.
5.2.3 ელექტროენერგიის მიწოდების მიზნით უნდა ჩატარდეს დაბალი ძაბვის გაზომვა, ხოლო რეაქტიული კომპენსაცია იქნება კომპენსაცია დაბალი ძაბვის მხარეზე.
5.3 ელექტროენერგიის გამანაწილებელი სისტემა
რადიალური ენერგომომარაგება ჩაითვლება ელექტროენერგიის გადატვირთვად; კომბინირებული რადიალური და მაგისტრალური დენის მიწოდება უნდა მოერგოს სხვა ენერგომოწყობილობებს.
5.4 განათების სისტემა
5.4.1 ნათურები და სინათლის წყარო: სხვადასხვა ფუნქციონალური ოთახების მოთხოვნების შესაბამისად, შესაბამისი ნათურები და სინათლის წყაროები გამოყენებული უნდა იქნეს სხვადასხვა ფუნქციური ოთახების მოთხოვნების გათვალისწინებით, ხოლო ძირითადად მისაღებია სამფეროვანი ფლუორესცენტური ნათურები.
5.4.2 არაჩინური მხარის მიერ მოწოდებული შტეფსელები უნდა შეესაბამებოდეს ადგილობრივ ევროპულ სტანდარტს.
5.5 მეხამრიდი და დამიწების სისტემა
5.5.1 შენობები, პროექტის ფარგლებში,  უზრუნველყოფილი უნდა იყოს III კლასის დაცვით მეხის დაცემისგან. გასატარებელია მეხის პირდაპირი დაცემისგან დაცვის, ელვის ელექტრომაგნიტური იმპულსისგან დაცვისა და მეხამრიდი ღონისძიებები და ასევე დასანერგია საერთო დამიწების სისტემაც. 
5.5.2 პროექტისთვის მისაღებია TN-C-S სისტემა და სამფაზიანი ოთხი ხაზის დამიწების სისტემა. ყველა შენობაში შემავალი სადენები ხელმეორედ უნდა დამიწდეს, ხოლო PE და N სადენები მკაცრად უნდა გაიმიჯნოს.
5.6 ზოგადი საკაბელო სისტემა
5.6.1 გრენადა პასუხისმგებელია პროექტისათვის საჭირო სატელეფონო და ქსელური კაბელების და ოპტიკური ბოჭკოების სატელეკომუნიკაციო ოთახთან შეერთებაზე. ხმის და მონაცემთა გადაცემა და მულტიმედიის საშუალებები შეიძლება მხარდაჭერილი იყოს ზოგადი საკაბელო სისტემის მეშვეობით.
5.6.2 სიგნალის გადასაცემად საჭიროა ოპტიკურ-ბოჭკოვანი ან მრავალწყვილიანი ხვეული კაბელების გამოყენება. გამოსაყენებელია სტანდარტული RJ45 საინფორმაციო ბუდე CAT6 ორმაგი ხვრელით.
5.7 საკაბელო სატელევიზიო სისტემა
5.7.1 სატელევიზიო სიგნალები დაინერგება გრენადის მიერ, ხოლო მიმღებ ოთახში დამონტაჟდება  გარე მოწყობილობა სიგნალების დამუშავებისა და გაძლიერების მიზნით.
5.7.2 გამანაწილებელი მოწყობილობა სათანადოდ უნდა აღიჭურვოს. გადამცემი ხაზებისთვის გამოყენებულ უნდა იქნეს დაბალი ზარალის მომტანი კოაქსიალური კაბელები, ხოლო სატელევიზიო ბუდეები უნდა დამონტაჟდეს ტერმინალებზე.
5.8 ვიდეო მონიტორინგის სისტემა
5.8.1 სათვალთვალო კამერა უნდა დამონტაჟდეს მთავარ შესასვლელთან, ხოლო მონიტორინგის შინაარსი გადაეცეს მონიტორინგის ოთახის ძირითად ძრავს ვიდეო კაბელების მეშვეობით. უსაფრთხო მონიტორინგისთვის გამოყენებულ უნდა იქნეს ციფრული მონიტორინგის სისტემა.
5.8.2 გამოსაყენებელია სალტეს და კამერის ინტეგრირებული სისტემა. სისტემა შედგება ციფრული მყარი დისკის ვიდეოჩამწერის, საკონტროლო კლავიატურისა და მონიტორისგან.
5.9 საჯარო მაუწყებლობის და სახანძრო განგაშის სისტემა 
დინამიკები უნდა დამონტაჟდეს დერეფანში და სხვა ადგილებშიც, საჭიროების შემთხვევაში. მაუწყებლობის მთავარი კომპიუტერი ციფრული მაუწყებლობით უნდა განთავსდეს სახანძრო ოთახში და ხანძრის გაჩენის შემთხვევაში იძულებით უნდა გადაერთოს სახანძრო განგაშის მაუწყებლობაზე.
5.10 ავტომატური სახანძრო სიგნალიზაცია და ხანძარსაწინააღმდეგო სისტემის მართვა
5.10.1 პროექტისთვის გათვალისწინებულია კონცენტრირებული სიგნალიზაციის სისტემა. სახანძრო კონტროლის ოთახში დამონტაჟდება სახანძრო სიგნალიზაციისა და მექანიკური მართვის ბლოკი ცენტრალიზებული საკონტროლო ფუნქციებით.
5.10.2 გათვალისწინებულია ხანძარსაწინააღმდეგო სისტემური სალტე, საყოველთაო დაცვა. კვამლის დეტექტორი და სითბოს დეტექტორი დამონტაჟდება საჭირო ადგილებში ტექნიკური მოთხოვნების შესაბამისად. მექანიკური სახანძრო სიგნალიზაციის ღილაკები და სახანძრო სატელეფონო შტეფსელები დამონტაჟდება ძირითადი შესასვლელსა და გასასვლელთან.
5.11 შესასვლელის და გასასვლელის მართვის სისტემა
წვდომის საკონტროლო წერტილები უნდა შეიქმნას ძირითად შესასვლელსა და გასასვლელთან, ასევე პაციენტებისა და ექიმების გასასვლელთან, რათა მოხდეს მომსვლელთა ვინაობის გადამოწმება და ჩაწერა.
5.12 სამედიცინო საინფორმაციო სისტემა
სამედიცინო საინფორმაციო სისტემა უნდა შეიქმნას შემოსასვლელში და ლიფტის დარბაზში, რათა უზრუნველყოს სწრაფი, სრულყოფილი და უახლესი საჯარო ინფორმაციისა და ბიულეტენის ინფორმაციის მიწოდება.
